
Nd. 204. Frumvarp til laga [92. mál]
um breyting á lögum nr. 116 30. des. 1943, um ættaróðal og erfðaábúð.

(Eftir 2. umr. i Nd.)

1. gr.
Síðari málsgr. 20. gr. laganna orðist á þessa leið:
Verði hjón eigi ásátt um, hvert af börnunum skuli hljóta réttinn, skal það

hjónanna, er erfði óðalið, ráða viðtakanda. Sé engin ákvörðun tekin, skal skipta-
fundur ákveða viðtakanda eða viðtakendur, ef heimilt er að skipta jörðinni, sbr.
ll. gr., og sitji það eða þau börn fyrir, sem hafa staðið að staðaldri fyrir búi for-
eldra sinna á jörðinni eða unnið búinu að staðaldri og eru líklegust til að stunda
þar áframhaldandi búskap. Náist eigi samkomulag, ræður meiri hluti, ella sker
skiptaráðandi úr.

2. gr.
Aftan við 27. gr. laganna komi:
Nú hefur ættarjörð við skipti dánarbús eða á annan hátt skipzt í tvo eða fleiri

hluta, sem eru minni en svo, að þeir fullnægi ákvæðum a-liðar 1. gr., eða eigandi
hefur ekki aðstöðu til að nytja sjálfur þennan jarðarhluta, og er honum þá skylt
að leigja sinn hluta jarðarinnar þeim eiganda hennar og ábúanda, ef fleiri eru,
er hann kýs helzt, og fer þá um leigumála samkv. 35. gr.

3. gr.
t stað 1. málsl. 29. gr. laganna komi tveir málsl. á þessa leið:
Söluverð ættarjarðar. er fellur undir a-lið 26. gr., til ættmenna skal ekki fara

yfir fasteignamatsverð á hverjum tíma, að viðbættu matsverði á þeim umbótum,
sem gerðar hafa verið á jörðinni frá því, er aðalfasteignamat fór fram. Það mat
skal framkvæmt af úttektarmönnum. .

4. gr.
Lög þessi öðlast þegar gildi.


